
EUZKO-DEYA 

EUZKELDUN NESKATILLAI 

Ondo menduba ixateko, edozein neskatittak jakin biar 

daunatzaz, asko ta asko idatzi (eskribidu) da erdera gusti-

jetan. Euzkeraz, baña, gitxi edo bapez, neuk dakidala 

beintzat. 

Neskatilla batek jakin daiken gustija ezta gauza, sendi 

edo pamilija zaindu ta etxia atonduten ezpa-daki. Etxekan-

dera-geya ixateko ikastola edo eskolatik urten dan neska-

tilleari jakin erazo biar-yakoz etxeko biarkun edo obligazi-

ño gustijak, beti zorijontsuba ixan dattela gura-ezkero. 

Gixonak beti dauko jakin biar-dauna nok irakatsi; ema-

kumiak gitxijago, euzkeraz batez-be ¿Bidebakua ete-da, 

ba, euzkel-izparringi onetan gai onetzaz jardutia? Eztot uste. 

Jardun daigun, ba, neskatilleak. ¿Ez ete-da egija, eguz-

ki-bako eguna gogaikarrija dala, ta lora-bako baratz edo-

lorategija itxusija dala? Beraulan be, ¡neskatilla-bako etxia 

dan itun edo tristia! 

Neskatillea da sendi-barruban, baratza apainduten daun 

lorea, poztu ta berotuten daun eguzki-izpija, ta bere txio-

gozatsubaz, bijotza alatuten daun txorija. Sendi-artian bera. 

ixan biar-da bakia, gozotasuna ta itxaropena; bestiak atse-

gindutiarren bere buruba makurtzeko gertu egon biar-da 

beti. ¿Buru-makurtze onek, eztauko bere sarija? Bai. ta an-

dija: gustijoen matagarri ixatia. 

Sendi batasunaren lokarrija, zuben eskubetan dago neska-

tilleak; erakutsi egijezube batzuberi, bestiak egiten daben 

ona; txarto egiñak arteztu; utsak eta okerrak gorde; asarr-

iak baretu... 

Gastiak eta ludi edo mundu onetako gauzaetan etxaki-

ñak ixan-arren, zubek daukozube bakiaren giltza, zubekin 

daukozubezalako adiñaren apaltasuna, bijotzeko maittasun 

egijazkua ta goguaren garbittasuna, ez ezek ez iñok ondiño-

lottu eztauna. 

¡ Neskatillak! Zuben etxietan zorijona ba-da, Jaun-goi-

kua'ri eskarrak egijozubez; zoritxarra ba-dator, gogo sendoz. 

eruan egixube ta bestiei eruaten lagundu egijezube. Gusti-

jentzako arrera ona ta itz gozuak euki; zuben gurasuak dau-

tzuben matasuna ontzat artu ta mittasun andijaguagaz or-

daindu. Ixan zaitteze, azkenez, sendi-barruban, batzen daun 

erestuna, gogua asetuten daun itxa, eutsiten daun besua, ta 

zuben ekandun (birtute) ta egiñenakaz Aberri-ixena maittatu-

ba ixan daittela egixube, ta berak baño geyago'balijo daunar: 

Goi'ko Jaun onaren ixena. 

Etxakin. 


